Iesj
Kom luister hier dan vertel ek vir jou

dat as mens reeds laat is hoe jou vrou

net baie gou mos haar hare wil was

en dan nog sukkel by haar klerekas.

Kom luister hier dan vertel ek jou ook

van die wat altyd en ewig wil rook

hulle pla mens en besoedel die lug

sodat jy voel jy na buite moet vlug.

Kom luister ek vertel jou met ywer

van die arrogante taxidrywer

wat gevaarlik en beslis ongevraag

kort op jou gat oor die geel ligte jaag.

Kom luister hier ek vertel jou die grap

wat iesj is  in die oortreffende trap -
ek dink geen vlees en bloed kan dit verduur:
‘n rokende vrou wat taxi bestuur!

